
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᖅᑕᐅᑦᓴᐅᑎᒋᒋᐊᓕᒃ 

ᓄᓇᕗᒻᒥ ᐃᓪᓗᒥᒃ ᓇᒻᒥᓂᖅᑖᖅᐸᓪᓕᐊᓂᕐᒧᑦ ᐃᑲᔫᑎᓄᑦ ᐱᓇᓱᐊᕈᑎ ᒫᓐᓇ ᒪᑐᐃᖓᓕᖅᑐᖅ 

ᐃᖃᓗᐃᑦ, ᓄᓇᕗᑦ (ᐆᑦᑑᕝᕙ 6, 2026) – ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ (NHC) ᐅᐱᒍᓱᑉᐳᑦ 

ᑐᓴᖅᑎᑦᓯᔪᒪᓪᓗᑎᒃ ᒪᑐᐃᖅᑕᐅᓂᖓᓂᒃ ᐱᖓᔪᐊᕐᓂᒃ ᐊᕐᕌᒍᒥ ᓄᑖᙳᕆᐊᖅᑕᐅᔪᖅ ᓄᓇᕗᒻᒥ ᐃᓪᓗᒥᒃ 

ᓇᒻᒥᓂᖃᕐᓂᕐᒧᑦ ᐃᑲᔫᑎᓄᑦ ᐱᓕᕆᐊᑦᓴᕐᒥ (NHAP), ᐊᔾᔨᐅᙱᑦᑐᖅ ᐱᓕᕆᐊᖑᕙᓪᓕᐊᔪᒪᔪᖅ ᐋᖅᑭᑦᓯᒪᔪᖅ 

ᐃᑲᔪᕐᓗᒋᑦ ᓄᓇᕗᒻᒥᐅᑦ ᓇᒻᒥᓂᖅ ᐃᓪᓗᓕᐅᖅᑎᓪᓗᒋᑦ. 

ᐊᐃᑉᐸᖓᓂ ᐊᕐᕌᒍᒥ ᓄᑖᙳᕆᐊᖅᑕᐅᓪᓗᓂ ᐱᓕᕆᐊᑦᓴᖅ ᓴᖅᑭᓚᐅᖅᑐᑦ ᐅᔾᔨᕐᓇᖅᑐᒻᒪᕆᒻᒥᒃ ᐃᓱᒪᒋᔭᐅᔪᒥᒃ 

ᓄᓇᕘᓕᒫᒥᑦ, ᐊᒥᓱᐃᑦ ᓄᓇᕗᒻᒥᐅᑦ ᐱᒋᐊᖅᓱᑎᒃ ᐱᓕᕆᐊᕆᕙᓪᓕᐊᓪᓗᒋᑦ ᐃᓪᓗᓕᐅᖅᐸᓪᓕᐊᓗᑎᒃ 

ᐃᑲᔪᖅᑐᖅᑕᐅᓪᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. ᒫᓐᓇ ᖁᓕᓂᒃ ᐱᓕᕆᐊᑦᓴᖅᑕᖃᖅᐳᖅ 

ᐱᓕᕆᐊᖑᕙᓪᓕᐊᔪᓂᒃ, ᒪᕐᕉᒃ ᐸᖕᓂᖅᑑᒥ ᐊᕐᕕᐊᓂᓗ, ᐊᑕᐅᓯᕐᓗ ᑕᓗᕐᔪᐊᓂ, ᑲᖏᖅᖠᓂᕐᒥ, ᐃᒡᓗᓕᒻᒥ, 

ᓴᓪᓕᓂ, ᓇᐅᔮᓂ ᐃᒡᓗᓕᒑᕐᔪᒻᒥᓪᓗ. 

ᑖᓐᓇ ᐱᓕᕆᐊᖑᔪᖅ ᐋᖅᑭᑦᓱᖅᑕᐅᓚᐅᖅᐳᖅ ᓴᖅᑭᑕᐅᔪᒪᓪᓗᑎᒃ ᑐᓗᖅᑕᕈᑕᐅᕙᑦᑐᑦ ᓯᕗᓪᓕᖅᐹᒥ ᐃᓪᓗᓂᒃ 

ᓇᒻᒥᓂᖅᑖᖅᑐᓄᑦ ᓄᓇᕗᒻᒥ, ᐃᓪᓗᓕᐅᕐᓂᕐᒧᑦ ᐊᑭᖏᑦ, ᐃᖏᕐᕋᔾᔪᑎᓄᑦ ᐊᑦᓱᕈᑕᐅᖃᑦᑕᖅᑐᑦ 

ᐃᓪᓗᓕᐊᒧᓪᓗ ᐃᓚᒃᓴᖏᑦ ᖃᑦᓰᓐᓇᐅᑎᓪᓗᒋᑦ ᓇᒻᒥᓂᖃᖅᑎᒧᑦ ᐱᒡᒐᓇᖅᓯᓲᖑᖕᒪᑦ. ᐱᓕᕆᐊᖑᔪᖅ 

ᐊᑐᐃᓐᓇᐅᑎᑦᓯᖃᑦᑕᖅᐳᖅ $250,000−ᓂ ᐃᓱᒪᒋᔭᐅᔪᓐᓃᕈᓐᓇᖅᑐᓂᒃ ᐊᑐᖅᑐᐊᖅᑕᐅᓯᒪᔪᓂᒃ 

ᐊᑭᓕᐅᑕᐅᓂᐊᕐᓗᑎᒃ ᓂᐅᕕᕐᓂᕐᒧᑦ ᐊᐅᓪᓚᖅᑎᑕᐅᔾᔪᑎᓄᓪᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ−ᐊᖏᖅᑕᐅᓯᒪᔪᑦ ᐃᓪᓗᕐᔪᐊᑉ ᐃᓚᒃᓴᖏᑦ. ᐊᒻᒪ ᓱᓕ ᑮᓇᐅᔭᑎᒍᑦ ᐃᑲᔫᑎᑦ, ᐃᓚᐅᔪᑦ 

ᐃᑲᔪᖅᑕᐅᓲᖑᕗᑦ ᐱᓕᕆᐊᕐᒥᒃ ᐊᐅᓚᑦᓯᓂᕐᒧᑦ ᐃᑲᔪᖅᑐᐃᔾᔪᑎᓂᒃ ᐃᑲᔫᑕᐅᓗᑎᒃ ᐃᓪᓗᓕᐊᕆᔭᐅᔪᑦ 

ᑲᒪᒋᔭᐅᑎᓪᓗᒋᑦ, ᓴᓇᕝᕕᒻᒥ ᑲᒪᔨᐅᓗᑎᒃ ᐱᓕᕆᔾᔪᑎᓄᓪᓗ ᖃᐅᔨᒪᔾᔪᑎᑦᓴᓂᒃ ᐃᓪᓗᐃᑦ 

ᓴᓇᔭᐅᑦᓯᐊᖃᑦᑕᖁᓪᓗᒋᑦ ᓇᓗᓇᐃᒃᑯᑕᕐᓄᑦ ᓈᒻᒪᑦᑐᓄᓪᓗ ᒪᓕᑦᑕᐅᔭᕆᐊᖃᖅᑐᓄᑦ. 

ᑖᒃᑯᐊ ᑲᑎᓪᓗᒋᑦ ᑮᓇᐅᔭᓕᕆᔾᔪᑏᑦ ᐊᒻᒪᓗ ᐱᓕᕆᓪᓚᑦᑖᕐᓗᑎᒃ ᐃᑲᔪᖅᑐᐃᔾᔪᑎᑦ ᐋᖅᑭᒃᑕᐅᓯᒪᕗᑦ 

ᐅᓄᖅᓯᒋᐊᕈᑕᐅᓇᓱᑐᐃᓐᓇᙱᑦᓱᑎᒃ ᐃᓪᓗᓂᒃ ᓇᒻᒥᓂᖃᖅᑎᓄᑦ ᓄᓇᕗᒻᒥ ᑭᓯᐊᓂ ᓴᙱᓕᑐᑎᓯᓂᕐᒧᑦᑕᐅᖅ 

ᓄᓇᓕᓐᓂ ᐊᔪᙱᓐᓂᕆᔭᐅᔪᓂᒃ ᐱᔪᓐᓇᕐᓂᕆᔭᐅᔪᓂᓪᓗ ᐃᓪᓗᓕᐅᖅᑐᓂᒃ. 

ᐱᔪᓐᓇᖅᑎᓪᓗᒋᑦ ᓄᓇᖃᖅᑐᑦ ᐱᓕᕆᐊᖃᕐᓂᕐᒥᒃ ᐱᕈᖅᐸᓪᓕᐊᑎᑦᓯᓂᕐᒥᒃ ᐊᖏᕐᕋᖏᓐᓂ, ᓄᓇᕗᒻᒥ ᐃᓪᓗᒥᒃ 

ᓇᒻᒥᓂᖃᕐᓂᕐᒧᑦ ᐃᑲᔫᑏᑦ ᓴᖅᑭᑎᑦᓯᔪᑦ ᐊᖅᑯᑎᓂᒃ ᐃᓄᑑᓗᑎᒃ ᒪᑭᑕᐃᓐᓇᕐᓗᑎᓪᓗ ᐃᑲᔪᖅᑐᐃᓯᓐᓈᕐᓗᑎᒃ 

ᐅᓄᕐᓂᖅᓴᓂᒃ ᑐᕌᒐᒃᓴᓂᑦ ᓄᓇᕗᒻᒥ 3000 ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᑐᓂᓯᒪᑦᓯᐊᕐᓂᖓ ᐊᖏᓪᓕᒋᐊᕐᓗᒍ 

ᐃᓪᓗᓕᕆᓂᕐᒧᑦ ᑲᔪᓯᑎᑕᐅᕙᓪᓕᐊᔪᖅ. 



 

ᑐᓴᕋᑦᓴᓕᕆᔨᒃᑯᑦ 2026-NRXX 

ᐱᓇᓱᐊᕈᑏᑦ 2026-ᒧ ᐱᓕᕆᐊᕐᒧᑦ ᒪᑐᐃᙵᓂᐊᖅᑐᖅ ᐆᑦᑑᕝᕙ 30, 2026-ᙳᕋᓱᐊᕐᓂᖓᓂ. 

ᒥᓇᕆᓗᒍ ᑐᒃᓯᕋᐅᑎ ᑕᑕᑎᕆᐊᓕᒃ ᑐᑭᓯᒋᐊᒃᑲᓐᓂᕈᒪᒍᕕᓪᓘᓐᓃᑦ, ᖃᐅᔨᒋᐊᕈᓐᓇᖅᐳᑎᑦ ᐃᒡᓗᓕᕆᔨᕐᔪᐊᒃᑯᑦ 

ᐃᑭᐊᕿᕕᖓᒍᓐᓄᑦ ᐅᕝᕙᓘᓐᓃᑦ ᐃᕐᒌᓐᓈᖅᑕᐅᒃᑯᑦ homeownership@nunavuthousing.ca. 

### 

ᑐᓴᕋᑦᓴᓂᑦ ᖃᐅᔨᒋᐊᕐᕕᒃᓴᖅ: 

 

ᓇᐃᑕᓐ ᑳᑐ 
ᑐᓴᐅᒪᑎᑦᑎᔨᑦ ᐊᐅᓚᑦᑎᔨᖓ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

867-975-7218 
NCarter@gov.nu.ca 

